
Հայաստանի Հանրապետության կառավարության 2002 թվականի օգոստոսի 15-ի թիվ 

1300-Ն որոշմամբ հաստատված Հայաստանի Հանրապետության առողջապահության 

նախարարության կանոնադրության 12-րդ կետի «դ» ենթակետը, ՀՀ մարդու իրավունքների 

պաշտպանի 2016 թվականի զեկույցում  տեղ գտած առաջարկների կատարումն 

ապահովելու նպատակով. 

ՀՐԱՄԱՅՈՒՄ ԵՄ 
 
1. Հաստատել`   

1) Հոգեբուժական բժշկական օգնություն և սպասարկում իրականացնող 

կազմակերպություններում հոգեկան խանգարումով տառապող անձանց նկատմամբ 

հանդարտեցման բժշկական մեթոդի  կիրառման կարգը`  համաձայն հավելվածի: 

2. Հոգեբուժական բժշկական օգնություն և սպասարկում իրականացնող 

կազմակերպությունների տնօրեններին`հոգեկան խանգարումով տառապող անձանց 

նկատմամբ հանդարտեցման բժշկական մեթոդ կիրառելիս ղեկավարվել սույն հրամանով 

հաստատված կարգով: 

 

ՊԱՇՏՈՆԱԿԱՏԱՐ`                                                                Լ. ԱԼԹՈՒՆՅԱՆ 
 
 



 
Հավելված  

ԿԱՐԳ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀՈԳԵԲՈՒԺԱԿԱՆ ԲԺՇԿԱԿԱՆ ՕԳՆՈՒԹՅՈՒՆ ԵՎ 

ՍՊԱՍԱՐԿՈՒՄ ԻՐԱԿԱՆԱՑՆՈՂ ԿԱԶՄԱԿԵՐՊՈՒԹՅՈՒՆՆԵՐՈՒՄ ՀՈԳԵԿԱՆ 

ԽԱՆԳԱՐՈՒՄՈՎ ՏԱՌԱՊՈՂ ԱՆՁԱՆՑ ՆԿԱՏՄԱՄԲ ՀԱՆԴԱՐՏԵՑՄԱՆ ԲԺՇԿԱԿԱՆ 

ՄԵԹՈԴԻ ԿԻՐԱՌՄԱՆ  

 

 

1. Սույն կարգով կարգավորվում  են հոգեբուժական բժշկական օգնություն և 

սպասարկում  իրականացնող  կազմակերպություններում հոգեկան խանգարումով 

տառապող անձի նկատմամբ հանդարտեցման բժշկական մեթոդի, մասնավորապես` դեղի  

կիրառման միջոցով հանդարտեցման (այսուհետ` դեղորայքային հանդարտեցում) հետ 

կապված հարաբերությունները: 

2. Պացիենտի նկատմամբ դեղորայքային հանդարտեցման մեթոդը կիրառվում է, 

պացիենտի հոգեկան վիճակով պայմանավորված, իրեն կամ շրջապատին ֆիզիկական 

վնաս պատճառելու իրական սպառնալիքի դեպքում, եթե այդ սպառնալիքի վերացմանն 

ուղղված այլ միջոցների (բանավոր խոսքի, ներառյալ` համոզելու միջոցով) կիրառումը 

բավարար չէ այն վերացնելու համար:   

3. Դեղորայքային /հանդարտեցման մեթոդը չի կարող կիրառվել պացիենտին 

ծաղրուծանակի ենթարկելու, դիմադրությունը հաղթահարելուն անհամաչափ ֆիզիկական 

կամ հոգեբանական բռնություն գործադրելու, կամ պատիվը կամ արժանապատվությունը 

նվաստացնելու  ձևով կամ կիրառվել պացիենտին պատժելու նպատակով:  



4. Դեղորայքային  հանդարտեցման  մեթոդով պացիենտի կամքից անկախ կատարվում է 

հանգստացնող (սեդատիվ) պրեպարատների ներարկումներ` հոգեշարժական գրգռված 

վիճակից դուրս բերելու նպատակով:  

5. Դեղորայքային հանդարտացման նպատակով ներարկվում են` 

1) Տիզերցինի լուծույթ, 

2) Հալոպերիդոլի լուծույթ, 

3) Դիազեպամի լուծույթ, 

4) Կլոպիքսոլ-ակուֆազի լուծույթ 

5) Օլանզապինի լուծույթ: 

6. Դեղորայքային հանդարտեցման մեթոդի կիրառման հետևանքով անհրաժեշտ     

հանգստացնող (սեդատիվ) արդյունքի հասնելուց անմիջապես հետո ֆիզիկական զսպման 

կամ մեկուսացման միջոցները պետք է անհապաղ դադարեցվեն, եթե այդպիսիք կիրառվել 

են: 

7. Դեղորայքային հանդարտեցման մեթոդը չի կարող կիրառվել այլ պացիենտների 

ներկայությամբ: 

8. Դեղորայքային հանդարտեցման մեթոդի կիրառման որոշման վերաբերյալ տեղյակ է 

պահվում` բժշկական հաստատության տնօրենին, պացիենտի մերձավոր ազգականների 

վերաբերյալ տեղեկատվության առկայության դեպքում` այդ անձանցից որևէ մեկին, իսկ 

օրինական ներկայացուցչի առկայության դեպքում վերջինիս:  

9.Դեղորայքային հանդարտեցման մեթոդի կիրառման մասին որոշումն ընդունում է բուժող 

բժիշկը, վերջինիս բացակայության դեպքում` բաժանմունքի վարիչը, իսկ աշխատանքային 

ժամերից դուրս` հերթապահ բժիշկը: 

10. Դեղորայքային հանդարտեցման մեթոդի կիրառման որոշման մասին` սույն կարգի 8-րդ 

կետով նախատեսված փոխարինող անձանց կողմից ընդունվելու դեպքում` տեղյակ է 

պահվում բուժող բժշկին:  

11. Դեղորայքային հանդարտեցման մեթոդի կիրառման, ինչպես նաև դադարեցման մասին 

որոշումը հիմնավորվում և արձանագրվում է հիվանդության պատմագրում և սույն կարգի 



ձև 1-ով հաստատված դեղորայքային հանդարտեցման մեթոդի  կիրառման կամ կիրառումը 

դադարեցնելու մասին որոշման հիմնավորման արձանագրման մատյանում (այսուհետ` 

արձանագրման մատյան): 

12. Արձանագրման մատյանում նշվում է դեղորայքային հանդարտեցման մեթոդի 

կիրառման հիմնավորումը (այդ թվում` հանգամանք, պատճառ), կիրառման 

ժամանակահատվածը, դադարեցման հիմնավորումը, որոշող անձանց տվյալները, 

գործողության արդյունքում պացիենտի կամ հանդարտեցման մեթոդը կիրառող 

բուժանձնակազմի ստացած վնասվածքները: 

13. Դեղորայքային հանդարտեցման մեթոդի կիրառման ամբողջ ժամանակահատվածում 

պացիենտը մշտապես գտնվում է բուժանձնակազմի հսկողության տակ: 

14. Ոչ ուշ, քան մեկ ժամ պարբերականությամբ պացիենտը զննվում է բժշկի կողմից և 

արձանագրման մատյանում կատարվում է համապատասխան գրառում:  

15. Դեղորայքային հանդարտեցման մեթոդի յուրաքանչյուր անարդյունավետ կիրառման 

դեպքում բուժող բժիշկը, վերջինիս բացակայության դեպքում` բաժանմունքի վարիչը, իսկ 

աշխատանքային ժամերից դուրս` հերթապահ բժիշկը, ընդունում է որոշում շարունակելու 

զսպման միջոցի կիրառումը: Դեղորայքային հանդարտեցման մեթոդի յուրաքանչյուր 

անարդյունավետ կիրառման դեպքում հանդարտեցման մեթոդի կիրառումը շարունակելու 

որոշումը փոխարինող անձանց կողմից ընդունվելու դեպքում, տեղյակ է պահվում բուժող 

բժշկին: 

16. Դեղորայքային հանդարտեցման մեթոդը դադարեցնելուց հետո` հոգեբանական 

տրավման մեղմացնելու նպատակով, պացիենտին առաջարկվում է անվճար 

հոգեբանական խորհրդատվություն, որն իրականացվում է պացիենտի համաձայնությամբ: 

 

 

 

 

 



 

 

 

 

Ձև 1 

 

ՄԱՏՅԱՆ 
ՀԱՆԴԱՐՏԵՑՄԱՆ ԲԺՇԿԱԿԱՆ ՄԵԹՈԴԻ ԿԻՐԱՌՄԱՆ ԿԱՄ ԿԻՐԱՌՈՒՄԸ 
ԴԱԴԱՐԵՑՆԵԼՈՒ ՄԱՍԻՆ ՈՐՈՇՄԱՆ ՀԻՄՆԱՎՈՐՄԱՆ ԱՐՁԱՆԱԳՐՄԱՆ 

 

 

 

N Պացիեն
տի 

անուն, 
հայրանու

ն, 
ազգանու

ն 

Ախտոր
ո շում 

հանդարտ
եցման 
մեթոդի* 

կիրառման 
հիմնավոր

ում 

հանդարտեցմ
ան մեթոդի 
կիրառման 

ժամանակահ
ատված 

հանդարտ
եցման 
մեթոդի 

դադարեցմ
ան 

հիմնավոր
ում 

հանդարտե
ցման 
միջոցի 

կիրառման 
կամ 

կիրառումը 
դադարեցնե
լու մասին 
որոշում 
ընդունող 
բժշկի 
անուն, 

հայրանուն, 
ազգանուն 

հանդարտ
եցման 
մեթոդի 

կիրառման 
արդյունքո

ւմ 
պացիենտ

ի կամ 
հանդարտ
եցման 
մեթոդը 
կիրառող 
բուժանձն
ակազմի 
ստացած 
վնասվածք

ները 

Տեղեկությ
ուն ներ 

հանդարտ
եցման 
մեթոդի 

արդյունավ
ետության 
վերաբերյ

ալ 

հանդարտե
ցման 
մեթդի 

կիրառման 
ընթացքում 

բժշկի 
կողմից 

պացիենտի 
զննման 
տվյալներ 

          

          

          

          


